
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2006 ԹՎԱԿԱՆԻ
ՆՈՅԵՄԲԵՐԻ  2-Ի  ԹԻՎ 1911-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆ  ԿԱՏԱՐԵԼՈՒ ՄԱՍԻՆ
         Ղեկավարվելով <Պետական կառավարչական հիմնարկների մասին> Հայաստանի Հանրապետության օրենքի 4-րդ հոդվածով` Հայաստանի Հանրապետության կառավարությունը  ո ր ո շ ո ւ մ    է.

      1.
Հայաստանի Հանրապետության կառավարության 2006 թվականի նոյեմբերի 2-ի <Հայաստանի Հանրապետության մարզերի առողջապահության համակարգերի օպտիմալացման ծրագրերը հաստատելու մասին> թիվ 1911-Ն որոշման թիվ 7 հավելվածի <Կոտայքի մարզի առողջապահական համակարգի օպտիմալացման պլան> գլխի <II. Հրազդանի տարածաշրջան> բաժնի 6-րդ կետի երկրորդ նախադասությունը շարադրել հետևյալ խմբագրությամբ.

      <2010 թվականին <Հրազդանի ծննդատուն> փակ բաժնետիրական ընկերության վերակազմակերպումից հետո առանձնացնել նախկին <Հրազդանի ծննդատուն> փակ բաժնետիրական ընկերության` Հրազդան քաղաքի Սպանդարյան 24 հասցեում գտնվող շենք, շինությունները և հողամասը /այսուհետ` գույք/, որից` 18874.02 հազ.դրամ հաշվեկշռային արժեքով ու 804.18 քառ. մետր մակերեսով 1-ին մասնաշենքի տարածքը, 420,3 քառ. մետր մակերեսով շինությունները և 0,78 հեկտար հողամասն ամրացնել <Հայաստանի Հանրապետության կառավարությանն առընթեր պետական գույքի կառավարման վարչության աշխատակազմ> պետական կառավարչական հիմնարկին, 4692.38 հազ.դրամ հաշվեկշռային արժեքով 304.7 քառ. մետր մակերեսով 1-ին մասնաշենքի 1-ին հարկն ամրացնել <Հայաստանի Հանրապետության արդարադատության նախարարության աշխատակազմ> պետական կառավարչական հիմնարկին` այն Հայաստանի Հանրապետության արդարադատության նախարարության դատական ակտերի հարկադիր կատարման ծառայության Կոտայքի մարզային բաժնին տրամադրելու նպատակով, իսկ 17387,6 հազ.դրամ հաշվեկշռային արժեքով ու 1128,25 քառ. մետր մակերեսով 2-րդ մասնաշենքը և 0,23 հեկտար ընդհանուր մակերեսով հողամասը` <Հայաստանի Հանրապետության կառավարությանն առընթեր պետական եկամուտների կոմիտեի աշխատակազմ> պետական կառավարչական հիմնարկին` բաժնետոմսերի հետգնման և մարման միջոցով նվազեցնելով <Հրազդանի բժշկական կենտրոն> փակ բաժնետիրական ընկերության կանոնադրական կապիտալը>:

      2.
Գույքի առանձնացման ժամանակ առաջացող ավելացված արժեքի հարկի վճարումն իրականացնել <Հայաստանի Հանրապետության 2011 թվականի պետական բյուջեի մասին> Հայաստանի Հանրապետության օրենքի 9-րդ հոդվածի 9-րդ կետով սահմանված կարգով:

      3.
Հայաստանի Հանրապետության Կոտայքի մարզպետին` Հրազդանի քաղաքապետի հետ համատեղ, սույն որոշումն ուժի մեջ մտնելուց հետո երկամսյա ժամկետում, սահմանված կարգով իրականացնել սույն որոշման 1-ին կետում նշված գույքի առանձնացումը երեք առանձին գույքային միավորների:

      4.
Հայաստանի Հանրապետության Կոտայքի մարզպետին, Հայաստանի Հանրապետության կառավարությանն առընթեր պետական գույքի կառավարման վարչության պետին, Հայաստանի Հանրապետության արդարադատության նախարարին և Հայաստանի Հանրապետության կառավարությանն առընթեր պետական եկամուտների կոմիտեի նախագահին` սույն որոշումն ուժի մեջ մտնելուց հետո երկամսյա ժամկետում` սահմանված կարգով ապահովել սույն որոշման 1-ին կետում նշված գույքային միավորների հանձնման-ընդունման աշխատանքների կատարումը և անշարժ գույքի նկատմամբ իրավունքների պետական գրանցումը` այն համապատասխանաբար իրականացնելով Հայաստանի Հանրապետության կառավարությանն առընթեր պետական գույքի կառավարման վարչության, Հայաստանի Հանրապետության արդարադատության նախարարության և Հայաստանի Հանրապետության կառավարությանն առընթեր պետական եկամուտների կոմիտեի  միջոցների հաշվին: 

ՀՀ կառավարությանն առընթեր պետական գույքի 
կառավարման վարչության պետ
Կարինե Կիրակոսյան 

	
	Իրավական ակտի հիմնավորումը 
/<Հայաստանի Հանրապետության կառավարության 2006 թվականի նոյեմբերի  2-ի թիվ  1911-Ն որոշման մեջ փոփոխություններ և լրացումներ կատարելու մասին> ՀՀ կառավարության որոշման նախագիծ/


	1. 
	Անհրաժեշտություն

	
	      Հաշվի առնելով, որ ՀՀ կառավարության 2006 թվականի նոյեմբերի 2-ի թիվ 1911-Ն որոշմամբ ՀՀ կառավարությանն առընթեր պետական գույքի կառավարման վարչությանն ամրացվող նախկին <Հրազդանի ծննդատուն> ՓԲԸ-ի օպտիմալացման արդյունքում ազատված տարածքը դեռևս Վարչության տնօրինությանը չի ընդունվել, ՀՀ արդարադատության նախարարության դատական ակտերի հարկադիր կատարման ծառայության Կոտայքի մարզային բաժնին տարածքով ապահովելու նպատակով անհրաժեշտություն է առաջացել կատարել նշված փոփոխություններն ու լրացումները: 



	2.
	Ընթացիկ իրավիճակը և խնդիրները

	
	      Հաշվի առնելով, որ ՀՀ արդարադատության նախարարության դատական ակտերի հարկադիր կատարման ծառայության Կոտայքի մարզային բաժինը տեղակայված է Հրազդան քաղաքի <Արմենթել> ՓԲԸ-ին պատկանող վարչական շենքում, որը չունի բաժնի բնականոն աշխատանքներն իրականացնելու համար անհրաժեշտ պայմաններ Հայաստանի Հանրապետության գլխավոր հարկադիր կատարողն իր 10.06.2010թ. գրությամբ դիմել է ՀՀ կառավարությանն առընթեր պետական գույքի կառավարման վարչությանը` խնդրելով քննարկել Հրազդան քաղաքի Սպանդարյան 24 հասցեում գտնվող նախկին <Հրազդանի ծննդատուն> ՓԲԸ-ի 1-ին մասնաշենքի 1-ին հարկը ՀՀ ԴԱՀԿ ապահովող ծառայության Կոտայքի մարզային բաժնին տրամադրելու հարցը: 


	3.
	Տվյալ բնագավառում իրականացվող քաղաքականությունը

	
	      Սկզբունքային փոփոխություններ չկան:



	4.
	Կարգավորման նպատակը և բնույթը

	
	      ՀՀ կառավարության որոշման նախագծի ընդունմամբ կլուծվի <ՀՀ արդարադատության նախարարության աշխատակազմ> պետական կառավարչական հիմնարկի ՀՀ ԴԱՀԿ ապահովող ծառայության Կոտայքի մարզային բաժնին տարածքով ապահովելու հարցը: 
  

	5.
	Նախագծի մշակման գործընթացում ներգրավված ինստիտուտները և անձինք

	
	      Նախագծի մշակմանը այլ ինստիտուտներ և անձինք չեն մասնակցել:



	6.
	Ակնկալվող արդյունքը

	
	      ՀՀ ԴԱՀԿ ապահովող ծառայության Կոտայքի մարզային բաժնին տարածքով ապահովումը:   


	7. 
	Այլ տեղեկություններ

	
	      Ինչ վերաբերում է <ՀՀ կառավարությանն առընթեր պետական եկամուտների կոմիտեի աշխատակազմ> պետական կառավարչական հիմնարկին ամրացվող տարածքին, ապա տեղեկացնում եմ, որ համաձայն ՀՀ կառավարության 20.05.2010թ. <Հայաստանի Հանրապետության կառավարության 2006 թվականի նոյեմբերի 2-ի թիվ 1911-Ն որոշման մեջ փոփոխություն կատարելու մասին> թիվ 582-Ն որոշման այն արդեն ամրացվել է ՀՀ կառավարությանն առընթեր պետական եկամուտների կոմիտեի աշխատակազմին, սակայն հաշվի առնելով ՀՀ ֆինանսների նախարարության 02.07.2010թ. թիվ 1/4.4-Ե/4518-10 գրությունը, որով առաջարկվում է. առաջնորդվելով <Իրավական ակտերի մասին> ՀՀ օրենքի 45-րդ հոդվածի 8-րդ մասով, նոր փոփոխությունները կատարել հիմնական ակտում, անհրաժեշտություն է առաջացել ամբողջությամբ լրամշակել Որոշման 6-րդ կետը:   



	
	<Հայաստանի Հանրապետության կառավարության 2006 թվականի նոյեմբերի 2-ի թիվ 1911-Ն որոշման մեջ փոփոխություններ և լրացումներ կատարելու մասին> ՀՀ կառավարության որոշման նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք


	1. 
	Այլ իրավական ակտերում փոփոխությունների և /կամ լրացումների անհրաժեշտությունը

	
	չկա


	2.
	Միջազգային պայմանագրերով ստանձնած պարտավորությունների հետ համապատասխանությունը

	
	ստանձնած պարտավորություններ չկան



	
	Տեղեկանք հասարակության մասնակցության մասին



	1. 
	Հասարակությանը նախագծի վերաբերյալ իրազեկումը

	
	Որոշման նախագծի քննարկմանը հասարակությունը չի ներգրավվել, քանի որ այն լայն հասարակական շահերի խնդիրներ չի շոշափում:




ՏԵՂԵԿԱՆՔ
<Հայաստանի Հանրապետության կառավարության 2006 թվականի նոյեմբերի  2-ի թիվ  1911-Ն որոշման մեջ փոփոխություններ և լրացումներ կատարելու մասին> ՀՀ կառավարության որոշման նախագծի վերաբերյալ շահագրգիռ նախարարություններից ստացված առարկությունների և առաջարկությունների վերաբերյալ
	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	ՀՀ ֆինանսների նախարարություն
29.09.2010թ..                        թիվ 1/4.4-Ե/7225-10
ՀՀ ԿԱ անշարժ գույքի կադաստրի պետական կոմիտե  24.09.2010թ.  թիվ Ե/7.2/3860-10
ՀՀ Կոտայքի մարզպետարան  08.10.2010թ.               

թիվ 01/03/3110-10
ՀՀ արդարադատության նախարարություն  27.10.2010թ.                  թիվ 01/3886-10
ՀՀ տարածքային կառավարման նախարարություն  01.12.2010թ. թիվ 03/15/7043-10

ՀՀ ԿԱ պետական եկամուտների կոմիտե  01.12.2010թ.                     թիվ 3-4/2890-10

ՀՀ առողջապահության նախարարություն 27.12.2010թ.                 թիվ ՀՔ/ԾԳ/9997-10


	1. Որոշման նախագծի վերաբերյալ դիտողություններ և առաջարկություններ չկան:
1. Որոշման նախագծի վերաբերյալ դիտողություններ և առաջարկություններ չկան:
1. Որոշման նախագծի վերաբերյալ դիտողություններ և առաջարկություններ չկան:
1. Առաջարկվել է որոշման նախագծի վերնագրում <փոփոխություններ և լրացումներ> բառերը փոխարինել <փոփոխություն> բառով:
1. Որոշման նախագծի վերաբերյալ դիտողություններ և առաջարկություններ չկան:
1. Առաջարկվել է որոշման նախագծում սահմանել դրույթ` հարկային պարտավորության կատարման վերաբերյալ:

1. Որոշման նախագծի վերաբերյալ դիտողություններ և առաջարկություններ չկան:

	չի ընդունվել, քանի որ որոշման նախագծում կատարվել են մեկից ավելի ինչպես  փոփոխություններ, այնպես էլ լրացումներ:
Ընդունվել է


	Որոշման նախագիծը լրացվել է նոր` 2-րդ կետով, որով սահմանվել է, որ գույքի առանձնացման ժամանակ առաջացող ԱԱՀ-ի վճարումն իրականացվի <ՀՀ 2011թ. պետ.բյուջեի մասին> ՀՀ օրենքի    9-րդ հոդվածի 9-րդ կետով սահմանված կարգով:



Տ Ե Ղ Ե Կ Ա Ն Ք
Իրավական ակտերի, որոնց հիման վրա կամ որոնցից օգտվելով մշակվել է Հայաստանի Հանրապետության կառավարության <Հայաստանի Հանրապետության կառավարության 2006 թվականի նոյեմբերի  2-ի թիվ 1911-Ն որոշման մեջ փոփոխություններ և լրացումներ կատարելու մասին> որոշման նախագիծը
<Հայաստանի Հանրապետության կառավարության 2006 թվականի նոյեմբերի  2-ի թիվ  1911-Ն որոշման մեջ փոփոխություններ և լրացումներ կատարելու մասին> Հայաստանի Հանրապետության կառավարության որոշման նախագիծը մշակվել է հիմք ընդունելով` Հայաստանի Հանրապետության քաղաքացիական օրենսգիրքը, <Պետական կառավարչական հիմնարկների մասին> և <Իրավական ակտերի մասին> Հայաստանի Հանրապետության օրենքները: 

Տ Ե Ղ Ե Կ Ա Ն Ք 

<Հայաստանի Հանրապետության կառավարության 2006 թվականի նոյեմբերի  2-ի թիվ  1911-Ն որոշման մեջ փոփոխություններ և լրացումներ կատարելու մասին> Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացման կամ նվազեցման վերաբերյալ
<Հայաստանի Հանրապետության կառավարության 2006 թվականի նոյեմբերի  2-ի թիվ 1911-Ն որոշման մեջ փոփոխություններ և լրացումներ կատարելու մասին> Հայաստանի Հանրապետության կառավարության որոշման նախագծի ընդունման կապակցությամբ ՀՀ պետական բյուջեում ծախսերի և եկամուտների էական ավելացում կամ նվազեցում չի նախատեսվում:

